
Id . 474. Skýrsla

um dýrtíðarráðstafanir landsstjórnarinnar.

Frá fjárhagsnefnd.

Samkvæmt þingsályktunartillögu á þgskj. 20 tók fjárhagsnefndin sjer 
fyrir hendur að rannsaka, hve miklu tje landssjóður hefði varið til dýrtíðar- 
lána og dýrtiðarvinnu síðastliðinn vetur, og hverjar og hvernig lagaðar fram- 
kvæmdir hefðu verið á því. Fer hjer á eftir yfirlit yfir þessi atriði.

I. Dýrtíðarlán.
Eins og kunnugt er, hafði stjórnin engin lán veitt samkv. lögum um 

nlmenna dýrtíðarhjálp frá síðasta þingi, en veitt þessi bráðabirgðalán:
1. Til bæjarstjórnar Reykjavíkur . . 30/ u — ’17 kr. 100000,00
2. — — í saf j arðar . . . S0/ i - T 8  — 100000,00
3. — hreppsnefndar Vindhælishr. . 20/3—’18 — 10000,00
4. — bæjarstjórnar Reykjavikur . . so/3—’18 — 50000,00
5. — hreppsnefndar G runnavíkurhr. 3i/4—’18 - -  5000,00
Lánin eru veitt með SVAo vöxtum og að eins til 1 árs, nema lán til 

bæjarstjórnar Rvíkur frá 30/n —’17; þar er enginn lánstími tilgreindur. Hefir 
landsstjórnin þá að likindum  ekki verið búin að fullráða það, hvort hún veitti 
lánið eftir lögunum um almenna hjálp vegna dýrtiðarinnar eða ekki, en 
nefndin gengur út frá því, að þetta lán sje háð sömu skilyrðum og önnur 
slik lán.

II. Dýrtíðarvinna.
• Fyrirkom ulag og kostnaður.

Samkvæmt skýrslu, sem yfirverkstjóri dýrtíðar-grjótvinnunnar í Öskju- 
hlíð við Reykjavík hefir gefið til stjórnarráðsins, hefir vinna þessi byrjað 20. 
nóv. 1917 með 60 m önnum , cg fjölgað m önnum  þegar í 1. viku upp í 100. 
Um miðjan desember f. á. var tala verkam anna orðin 120, og hjelst hún nærri 
óbreytt til janúarloka 1918. Eftir það fækkaði verkam önnum  sm ám  saman, 
þar til vinnan var dregin saman um miðjan m arsm ánuð og talan færð ofan í 
55. Fyrri hluta aprílm ánaðar unnu 40 menn; þaðan af smáfækkandi ofan í 24, 
þar til vinnunni var slitið 30. april s. 1. Vinnuflokkar voru flestir 7, þar tilað  
siðustu, að þeir voru að eins 2.

Kaupgjald flokkstjóra var 1 kr. um klukkustund fyrir einn þeirra, en 
90 aur. fyrir aðra. Kaup annara verkam anna 75 aurar um klukkustund.

Daglegur vinnutími var frá 8—10 kl.st.
Auk þeirra daglaunam anna, er nú voru nefndir, störfuðu að stjórn 

vinnunnar yfirverkstjóri með 15 kr. dagkaupi og 2 skrifstofumenn með 12 kr. 
dagkaupi hvor, eða með öðrum  orðum  að sjerstök dýrtíðarvinnu-skrifstofa 
var starfandi vegna vinnunnar. .

Enn frem ur var samningsvinna á talsverðri grjótvinnu.



Sundurliðaður kostnaður við alla Öskjuhlíðarvinnuna er þessi:
1. Vinna og v e r k s t jó ra la u n ............................................kr. 75074,52
2. S k rifs to fu k o s tn að u r...................................................... — 4765,45
3. Samningsvinna á g r jó tv in n u .......................................— 1002,40
4. Keypt verkfæri með aðgerðum og viðhaldi . . — 6646,17
5. Skúrar og v e rk fæ rak is tu r ............................................ — 2895,41

eða samtals kr. 90383,95

III. Áfarðir vinnnnnar.
Fyrri hluta vetrar var unnið að grjótklofningi, grjótmulningi og braut- 

arlagningu inn á vinnusvæðið, síðari hluta vetrar mestmegnis að grjótsetningi.
Eftir athugunum  Jóns verkfræðings ísleifssonar og vikulegum mæling- 

um, sem talið er að fram hafi farið á unnu grjóti allan vinnutim ann, er 
árangur vinnunnar samkvæm t sk)Trslu verkstjórans þessi:

Höggið grjót 4358 m * / s o  =  kr. 19611,00
Klofið —  2330 m 2/ o o  =  —  4660,00
Mulið — 6200 tn Yn  =  — 10850,00
Upp tekið— 600 m 3 5/oo =  — 3000,00
Akbraut 660 m 4/oo =r — 2640,00

Samtals kr. 40761,00
Þessar athuganir verkfræðingsins voru gerðar í aprílm ánuði og þeim þá 

slegið föstum, í samráði við yfirverkstjóra vinnunnar, Jónbjörn Gíslason, yfir 
unnið grjót allan vinnutímann.

En samkvæm t símskeyti frá 31. maí þ. á. frá Jóni verkfræðingi 
ísleifssyni er bæði magn afurðanna og mat á þeim á nokkuð annan veg, 
sem sje:

660 m akbraut á 5 kr. = ...............................................kr. 3300,00 •
4400 m klofið grjót og fullsett á Voo = .......................— 17600,00
2300 m klofið grjót á 2/so = ........................................... — 5750,00 ^
6200 tn m ulningur á V40 = ........................................... — 8680,00
600 rúm m etrar upptekið grjót á 4/00 = ...................... — 2400,00

eða samtals kr. 37730,00

IV. Hafnarfjarðarvegurinn.
Til hans er varið:

1. í vinnu hjer um b i l  kr. 65000,00
2. Keyptar mulningsvjelar og mótor fyrir . . — 25000,00

Samtals kr. 90000,00 
Um þennan hluta dýrtiðarvinnunnar verður ekkert sagt, því að mat 

hefir ekki farið fram á þessari vinnu, svo að nefndinni sje kunnugt, en ef 
byggja ætti á yfirlýsingu fjárm álaráðherrans, með þvi að álit verkfræðings 
vantar, ætti svipaður halli að verða á vinnuafurðum  og tilkostnaði eins og í 
Ö skjuhlíðarvinnunni, að því þó athuguðu, að hjer er vinnan lögð í varanlegan 
veg til fram búðar, sem þurfti að gera.



T. Yflrlit.
Það, sem nefndin verður fyrst að vekja athygli á viðvikjandi þessari 

dýrtíðarvinnu i Öskjuhlíð, er hinn gífurlegi kostnaður við fram kvæm dir vinn- 
unnar. Það er út af fyrir sig, þótt verkstjórinn, ef hann er dugandi m aður, hafl 
gott kaup, 15 kr. á dag, og flokkstjórarnir 9 og 10 kr. á dag með 10 tíma 
vinnu, því að það er orðið svo algengt þar, sem landssjóður þarf að hafa ráðs- 
menn. En hitt, að setja þess utan á laggirnar skrifstofu, sem kostar um þennan 
stutta tím a kr. 4765,45, sýnist enda ganga lengra en áður hefir þekst í 
líkum efnum, og mátti þó naum ast við því.

Þessi skrifstofuafskifti sýnast einnig með öllu óþörf. Flokkstjórarnir 
gefa stöðugt skýrslur vikulega yfir vinnu verkam anna í sínum  flokki, með 
áritaðri kvittun fyrir kaupgreiðslu. Þessum skýrslum sýnist ekki ókleift fyrir 
verkstjórann að koma í stjórnarráðið, þar sem þær eru endurskoðaðar, og 
taka á móti fjenu ú r landssjóði til greiðslu á kaupi verkam anna, enda hefir 
verkstjórinn fram kvæm t þetta yfir nokkurt skeið í lok vinnunnar. Og naum - 
ast m un hann sjálfur álíta, að þessa skrifstofuhalds hafi verið bein þörf til 
fram kvæm dar vinnunni.

Þá er annað atriði, kaup verkam annanna, sem nefndin getur naum ast 
látið ógert að gera nokkrar athugasem dir við.

Vinna þessi er framkvæm d yfir allra harðasta tím a vetrarins, yfir þann 
tím a, sem vanalega er lítil vinna eða óstöðug, eða bjá sum um  engin. Það 
mátti þvi i öndverðu vera auðsætt, að árangur vinnunnar m undi meðal ann- 
ars verða því minni, sem tím inn var óhentugri til þess að framkvæm a hana 
á, og af þvi leiddi þá tvimælalaust það, að setja varð tim akaupið lægra, ef 
ekki átti að verða fyrirsjáanlegur stórhalli fyrir landssjóðinn; en til þess hafði 
þingið aldrei ætlast með þessari dýrtiðarvinnuheimild.

Það verður því að álftast, að stjórnin eða sá hluti hennar, er fyrir 
þessu stóð, hafi farið hjer óhyggilega að, ekki einasta hvað snertir þá hlið, 
sem að landssjóði veit, heldur einnig hvað kaupgjald verkalýðsins snertir yfir- 
leitt. Verkakaupið er nú orðið svo hátt, að fram leiðendur landsins fara varla 
undir að rísa, og hefir að m un hækkað frá fyrra ári. Á þetta dýrtíðarvinnu- 
kaup að skoðun m argra sinn stóra þátt í þvi. Og vinni landsstjórnin að þvi 
með ráðstöfunum  sinum , að til þess leiði, að lamist að meira eða m inna leyti 
framleiðsla landsins, þá verður sú stjórnarfram kvæm d síst talin þjóðinni til 
nytja. •

Eftir öllu, sem fyrir lá frá upphafi um þessa vinnu, virtist ekki 
annað geta komið til mála en samningsvinna. í fyrsta lagi var engin heimild 
til þess að skoða þessa dýrtíðarvinnu sem neinn beinan styrk úr landssjóði, 
heldur að eins atvinnuveiting og til að kaupa verk sanngjörnu verði. 1 öðru 
lagi sparaðist við sam ningsvinnuna alt hið dýra skrifstofuhald og mikið af 
annari umsjón, og i þriðja lagi er það, sem mestu skiftir, að verkam ennirnir 
verða, til þess að vinna af áhuga, að læra að þekkja það og meta, að sá, sem 
kaupir vinnuna, getur ekki keypt fullu verði nem a fullkomið verk. Á þeirri 
undirstöðu virðist hollast að reisa verklega framkvæmd, hvort heldur hún er 
í þarfir landsins eða einstakra manna. En eigi verður sagt, að árangurinn af 
ýmsum störfum þeim, er landið eða landsstjórnin hafa hafl með höndum , beri 
sjerlega m ikinn vott um  þetta.



Gins og sjest á kostnaðaryfirlitinu bjer að fram an, hefir kostnaður
alltír við Öskjuhlíðarvinnuna orðið s a m l a l s .........................................kr. 90383,95
en hjer ber þó að draga frá:

1. Keypt verkfæri með aðgerðum og viðhaldi (þvi að líklega 
hefir landssjóður kostað aðgerðir og viðhald á þeim vork- 
færum, sem í sam ningsvinnunni voru). . . . kr. 6646,17

2. Skúrar og verkfæ rakistur................................................. — 2895,41   9541,58

Verða þá eftir kr. 80842,37
En samkvæm t áðurgreindu simsk. frá Jóni verkfræðingi 

ísleifssyni, sem verður að teljast rjettara en það, sem verk-
stjórinn hefir gefið upp, eru afurðir vinnunnar m etnar . . . .  — 37730,00

M ism unurinn verður því kr. 43112,37 
m landssjóður leggur fram, án þess að fá nokkuð fyrir, eða með öðrum  orð- 
um  beinn dýrtíðars/yr/rur, og þó eru afurðir vinnunnar m etnar öllu hærra 
í mati verkfræðingsins heldur en borgað var fyrir þær í samningsvinnu þeirri, 
sem viðhöfð var. Þannig var ekki greidd nem a 1 kr. fyrir grjótm ulningstunn- 
una í sam ningsvinnunni, en kr. 1,40 er hún metin hjá verkfræðingnum. Fyrir 
klofið grjót 12X14 er borgað 1,50 á m í sam ningsvinnunni, en hann er virt- 
ur á kr. 2,50, að því er sjeð verður á skeyti verkfræðingsins. En þetta, sem 
borgað hefir verið, kem ur heim við álit vegamálastjóra, sem síðar verður vik- 
ið að. Af þessu sjest það, að ef verkið alt hefði verið samningsvinna, borguð 
eins og að ofan greinir, þá er það enn þá miklu meira, sem landssjóður verð- 
ur að láta fyrir ekkert, heldur en þær kr. 43112,37, er nefndar voru. Mætti 
vitanlega gera þetta reikningslega upp, miðað við tillögu vegamálastjóra, en 
nefndin sjer þess enga þörf, þar sem hver getur gert það sem vill, þvi að til- 
lögurnar fara hjer á eftir.

Þessar tillögur vegamálastjórans um grjótvinslu landssjóðs eru í upp- 
kasti til stjórnarráðsins, sem legið hefir með skjölum þessa máls og er bók- 
fært i fjármáladeildinni.

Skjalið hljóðar svo:



»VERKFRÆÐINGUR LANDSINS.

Reykjavík ------------------ 19—

UPPKAST.

GRJÓTVINSLA LANDSSJÓÐS.

Lýsing á grjóti og skilm álar um grjótkaup Iandssjóðs.
Þessar tegundir grjóts til húsagerða verða fyrst um  sinn keyptar:

Stærð, breidd og hæð steina

Kaupverð hvers lengdarm eters við veg

Klofið grjót Sett grjót
Sett og 

ru tt grjót Afsett grjót

cm. þuml. Kr. a. Kr. a. Kr. a. . Kr. a.

31X42 (12X16) ................................ 1 95 2 75 3 20

31X37 (12X14) ................................ 1 50 2 16 2 65 3 60

31X31 (12X12) ................................ 1 20 1 80 2 25 3 05

31X26 (12X10) ................................ 0 68 1 68 2 10 2 85

26X26 (10X10) ................................ 0 91 1 50 1 92

26X21 (10 X 8) ................................ 0 80 1 40 1 80

Mulningur við veg, tunnan á 60 aura.

S k i 1 m á 1 a r .
Alt grjót skal vera ósprungið, laust við stórar holur og ógallað að öllu 

leyti, að dómi eftirlitsmanns kaupanda. Mulningsmálið er sem entstunna venju- 
leg (3 ten.fet). Mulningur skal vera svo sm átt högginn, að steinar allir renni í 
gegnum 6 cm viðan hring.

Hver sá, sem selja vill landssjóði grjót eða mulning, skal gera þar um  
samning áður við eftirlitsmann grjótvinslunnar, og sje þar tiltekið, hve mikið 
óskast selt af hverri tegund. Áskilur kaupandi sjer rjett til þess að binda selj- 
anda skilyrðum um, hverjar tegundir grjóts verði keyptar af honum , svo og 
um lengd steina. E r það gert til þess, að hæfilegt fáist af þeim tegundum, sem 
sjerstaklega verður óskað eftir. Enn frem ur skal það ákveðið i samningnum, 
hve nær grjótið skuli afhent og hvar.

Grjót alt og m ulningur skal afhent við götu í Reykjavík eða veg ekki 
fjær bænum en um vegamót Laugavegarins á Grenshálsi eða við Hafnarfjarð- 
arveginn þar sem hæst er á Öskjuhlið, eða við járnbraut hafnargerðarinnar 
einhversstaðar. Skal það afhent þar við veg, sem fara m á út af með vagn að 
grjótinu. Pegar grjótið hefir verið flutt á um sam inn afhendingarstað, skal það 
tilkynt eftirlitsmanni, er mælir það upp og greiðir seljanda kaupverðið.



Umsamið kaupverð fyrir grjótið m un seljandi, ef þess verður óskað, 
geta átt kost á að fá greitt smám sam an, eftir því sem hann vinnur að verkinu, 
þó ekki verði grjótið afhent jafnóðum, þá er eftirlitsmanni virðist næg trygging 
fyrir því, að umsam ið verk verði af hendi leyst. E f siðar verður ákveðið að 
kaupa aðrar tegundir grjóts, áskilur kaupandi sjer rjett til að heim ta i þeim 
sam ningum , er þá verða gerðir, einnig nokkuð af þvi grjóti, eftir þörfiim, 
ásam t þvi, sem hjer er auglýst.

Landssjóður m un eftir föngum og ástæðum selja áhöld til v innunnar 
sanngjörnu verði«.

Þetta brjef vegamálastjóra ber að skilja sem beinar tillögur hans til 
stjórnarráðsins um  tilhögun þessarar vinnu, sem sje um  að bjóða vinnuna út 
sem samningsvinnu. En þrátt fyrir það tekur landsstjórnin þann kostinn að 
haga vinnunni eins og gert var, borga hæsta kaup þegar lítt var vinnandi 
fyrir gaddi og illviðrum, kosta ærnu fje til um sjónar vinnunni og án þess að 
nokkur brýn þörf væri á afurðum  hennar.

Fjeð, sem í afurðunum  liggur, er því vaxtalaust að meira eða m inna 
leyti, í fleiri eða færri ár, ef til vill, og er það enn nýr póstur í þessari Qár- 
eyðslu. R aunar má segja, að það atriði sje þingsins skuld, en varúðar þarf að 
gæta að takm arka það framvegis, nem a brýnni nauðsyn sje til en nú virðist 
vera. Pví að meðan allar leiðir til peningaförgunar, að óþörfu, standa opnar og 
eru jafnfjölfarnar og hjer í Reykjavik, virðist ekki næg ástæða til, að lands- 
sjóður hlaupi verulega undir bagga með bæjarfjelaginu, heldur sje sýnu nær, 
að bærinn gangi nær gjaldþoli þeirra m anna, sem leika sjer að peningum, og 
í alla staði betur i sam ræm i við þá tíma, er nú standa yfir.

Til þess, að það sjáist, hvernig vinna þessi hefir komið niður, eða hverjir 
hafi notið hennar, þá er samkvæm t skýrslum um  þetta talið, að 121 verka- 
m enn hafi notið vinnunnar með 669 heim ilism önnum . Par af eru talin 335 
börn og 29 gamalmenni.

Þessum m önnum  hefir verið úthorgað frá 20. nóv. 1917 til 8. febr. 
1918 kr. 43865,71. Koma þá á hvern heim ilism ann á þessu tímabili, i 176 daga, 
kr. 65,57, eða sem næst 86 aurum  á dag, og má þetta teljast góður styrkur.

Einkennilegt er það við þessar skýrslur, að þar sem verkam aðurinn 
hefir ekki haft nem a 1 framfæring, þá er sett sú athugasem d við hann, að 
hann hafi haft »rýra vinnu áður«, »ljelega vinnu undanfarið« eða »undan 
gengið langt atvinnuleysi«. Mætti jafnvel hugsa sjer, að þetta sje sett til þess 
að rjettlæta það, þar sem ekki verður kent um heilsuleysi, að þessir menn 
hafi komist að vinnurini. E r það íhugunarvert, að vel vinnandi hjón með 1 
barn  kom ast ekki af án bjálpar, vegna atvinnuleysis. Á meðan landbúnaður- 
inn líður við það að fá ekki nægan vinnukraft, og borgar þó, auk framfærslu 
í fæði, fullkomlega þrisvar sinnum  hæ rra kaup en var fyrir striðið, þá þarf 
að styrkja í bæjunum  sama sem einhleypa menn, fyrir atvinnuskort.

Hjer er áreiðanlega um að ræða óheilt skipulag, sem landsstjórnin 
verður að taka sjer fyrir hendur að ráða einhverja bót á.



Nefndin sjer ekki ástæðu til þess að fara út í smáatriði i þessu máli 
og ekki heldur að gera neinar tillögur til þingsins ú t af þvi. E n  treysta verð- 
u r þvi, að framvegis verði ekki horfið að sliku ráði eða ráðleysi sem þessari 
dýrtíðarvinnu i Öskjuhlíð.

Alþingi, 8. júli 1918.

Magnús Guðmundsson, Gísli Sveinsson, H. J. Kristófersson. 
formaður. fundaskrifari.

E inar Árnason. Þórarinn Jónsson,
ritari.


